
Fundargerð stjórnarfundar haldinn 4. nóvember kl 13.00 á Ísafirði og með aðstoð síma frá Tálknafirði. 
Mætt voru til fundar á Ísafirði, Anna Guðrún Edvardsdóttir, formaður, Birna Lárusdóttir, Sigurður Pétursson og Valdemar Guðmundsson.  Í síma frá Tálknafirði sat Ari Hafliðason.  Auk þess sat framkvæmdastjóri Aðalsteinn Óskarsson, fundinn og ritaði fundargerð.  Formaður setti fundinn og gengið var til dagskrá sem send var út með tölvupósti þann 3. nóvember s.l.

1. Fundargerð frá stjórnarfundi frá 25. september 2009
Fundargerð hafði áður verði kynnt í tölvupósti, fundargerð borin upp og samþykkt
2. Starfshópur um flutning málefnis fatlaðra til sveitarfélaga..  

a. Bréf FV. 30. september. Sveitarfélög á Vestfjörðum, skipan í starfshóp.

Kynnt bréf Fjórðungssambands Vestfirðinga til sveitarfélaga á Vestfjörðum þar sem fylgt er eftir samþykkt 54. Fjórðungsþings Vestfirðinga um skipan starfshóps um tilflutning málefna fatlaðra frá ríki til sveitarfélaga. 

b. Bréf sveitarfélaga, skipan í starfshóp

Kynnt svör sveitarfélaga á Vestfjörðum við bréfi FV, frá 30. september s.l.

Vesturbyggð, 9. október 2009, Arnheiður Jónsdóttir

Strandabyggð, 14. október 2009, Ásdís Leifsdóttir

Árneshreppur, 19. október 2009, Oddný S Þórðardóttir

Ísafjarðarbær, 26. október 2009, Gísli H Halldórsson

Reykhólahreppur, 28. október 2009, Rebekka Eiríksdóttir

Bolungarvíkurkaupstaður, 3. nóvember 2009, Guðný Hildur Magnúsdóttir

Framkvæmdastjóra falið að kalla eftir svörum þeirra sveitarfélaga sem ekki hafa svarað erindi FV.  
3. Verkefni 54. Fjórðungsþings Vestfirðinga. 

a. Bréf FV. 30. september 2009. Samgönguráðuneyti; samstarf sveitarfélaga á Vestfjörðum.

Kynnt bréf Fjórðungssambands Vestfirðinga dags 30. september til Samgönguráðuneytis nú Samgöngu- og sveitarstjórnarráðuneyti, samkvæmt samþykkt stjórnarfundar FV þann 17. september, um kosti og galla sameiningar sveitarfélag á Vestfjörðum.

b. Fundur með Samgöngu- og sveitarstjórnarráðuneyti 21. október 2009.  

Í framhaldi bréfs FV var óskað eftir fundi í ráðuneytinu, sem haldin var þann 21. október.  Fundinn sátu að hálfu ráðuneytisins þau Hermann Sæmundsson og Stefanía Traustadóttir auk þeirra Sigurður Tómas Björgvinsson, frá Stjórnsýsluráðgjöfinni
Kynnt var samþykkt 54. Fjórðungsþings og óskað eftir samvinnu og fjármagni til verkefnisins.  
Á grundvelli fundar framkvæmdastjóra og samgöngu- og sveitarstjórnarráðuneyti var  framkvæmdastjóra falið að rita Jöfnunarsjóði sveitarfélaga bréf með beiðni um fjárstuðning við verkefnið og verklagsreglur sjóðsins við framkvæmd þess.  
4. Samgöngumál

a. Fundargerð samgöngunefndar, 2. nóvember 2009
Kynnt fundargerð samgöngunefndar frá 2. nóvember 2009. Sigurður Pétursson, formaður samgöngunefndar kynnti einnig umræðu af fundi sem nefndin sótti þann 3. nóvember s.l..  Fundurinn var boðaður að hálfu samgöngu- og sveitarstjórnarráðherra, og auk nefndarinnar voru boðaðir fulltrúar Vegagerðar, fulltrúar Reykhólahrepps, Tálknafjarðarhrepps og Vesturbyggðar.   Rætt var um niðurstöðu Hæstaréttardóms nr 671/2008, þar sem vísað er frá úrskurði umhverfisráðherra frá janúar 2007, sem heimilaði vegagerð við vestanverðan Þorskfjörð (m.a. um Teigskóg), vegagerð er því ekki heimil samkvæmt dómnum. Fram kom að í ljósi dóma á síðustu misseri væri komin ákveðin réttaróvissa er snertir nýframkvæmdir á vegum.  Í því samhengi yrði að taka að nýju til skoðunar þær tillögur um vegstæði sem hafa verið til skoðunar á síðustu árum  Vegagerð falið að meta tillögur út frá kostnaði og tíma og kynna  sveitarstjórnum. 

b. Ályktun stjórnar FV, frá 12. október 2009, um siglingar ferjunnar Baldurs.  

Stjórn staðfestir samþykkt um siglingar ferjunnar Baldurs, sem afgreidd var í gegnum tölvupóst, fyrr í október.
c. Bréf Ísafjarðarbær, 16. september og 29. september 2009, erindi um samgönguúrbætur frá Herði Sigtryggsyni, Þingeyri

Stjórn felur framkvæmdastjóra að vísa erindum þessum til samgöngunefndar og starfshóps um Dynjandisheiði

5. Sóknaráætlun landshluta

Fundur verkefnisstjórnar 21. október 2009.
Framkvæmdastjóri skýrði þá ákvörðun ríkisstjórnar sem kynnt var þann 23 október s.l., um skiptingu landsins í sjö svæði og vinnu að sóknaráætlun þessara landshluta, sem yrði hluti af Sóknaráætlun 20/20 að hálfu ríkisstjórnar.  Landshlutasamtök sveitarfélaga hefðu með stjórnun og samræmingu verkefnisins í héraði.  Skipuð hefur verið verkefnisstjórn til samræmingar þessara vinnu með framkvæmdastjórum landshlutasamtakanna og ráðuneytisstjórum iðnaðar-, mennta-og menningar og samgöngu- og samgönguráðuneytum.  

Stjórn Fjórðungssambands Vestfirðinga fagnar hér skipulag vinnu að sóknaráætlun landshluta og viðurkenningu á hlutverki landshlutasamtaka sveitarfélaga.  

Stjórn Fjórðungssambands Vestfirðinga ræddi svæðisskiptingu með tilliti til stöðu Bæjarhrepps, framkvæmdastjóra falið að afla nánari upplýsinga um afstöðu sveitarstjórnar Bæjarhrepps.  

Rætt um stöðu landshlutaáætlunar á Vestfjörðum, beinir stjórn til formanns og framkvæmdastjóra að skipuleggja verkefnið í samráði við Atvinnuþróunarfélag Vestfjarða.
6. Evrópumál
a. Opnir dagar, Brussel, 5.-8. október 2009
Framkvæmdastjóri kynnti dagskrá var frá mánudegi 5. til fimmtudags 8. okt og þátttöku í málstofum.  Vísast til minnispunkta framkvæmdastjóra.  Einnig kynnt minnisblað frá framkvæmdastjóra Vaxtarsamnings Vesturlands, varðandi sameiginlega fundi sem haldnir voru samhliða Opnum dögum.  
b. Heimaviðburður Opinna daga
Rætt skipulag heimaviðburðar á vegum landshlutasamtaka í Norðvesturkjördæmis sem lið í aðild þeirra að málstofum á Opnum dögum.  Áætlað var að halda ráðstefnu í lok nóvember og fjalla þar um landbúnaðar og sjávarútvegsstefnu EB.  Fram eru komnar hugmyndir að seinka atburðinum og skipuleggja stærri ráðstefnu í samstarfi við Sambands íslenskra sveitarfélaga og utanríkisráðuneyti með í huga að skoða í heild stefnu í byggðamálum og atvinnumálum.  Landshlutasamtökin í NV kjördæmi ættu lið í þessum atburði með því að leggja til fyrirlesara sem fjalli um framangreinda málaflokka.
c. Umsókn varðandi rannsókn NSPA

Kynnt umsókn sem Samband íslenskra sveitarfélaga stendur að í samstarfi með NSPA,, en ætlun er að gera sambærilega rannsókn á vestur Norðurlöndum og gerð var í norður Noregi, Svíþjóð og Finnlandi.  Var rannsóknin kynnt á byggðaráðstefnu sambands íslenskra sveitarfélaga í febrúar s.l.
7. Málþing FV á Hólmvík, 23. október 2009

Fjórðungssamband Vestfirðinga stóð að málþingi á Hólmavík þann 23. október, um lýðræðismál sveitarfélaga, endurskoðun á regluverki Jöfnunarsjóðs og um sóknaráætlun landshluta. Alls sóttu 24 fulltrúar úr sveitarstjórnum.  Málþingið tókst vel og góðar framsögur voru fluttar.  
8. Þingmannafundur 29. október 2009

Fundur þingmanna NV kjördæmis með sveitarfélögum á Vestfjörðum var haldinn á Ísafirði þann 29. október 2009.  Fundurinn var skipulagður að hálfu FV og var tókst með ágætum, alls sóttu 23 fulltrúar sveitarfélaganna og 6 þingmenn fundinn.  Minnispunktum af fundinum verða kynntir sveitarfélögnum. .   
9. Samband íslenskra sveitarfélaga.

a. Skólaþing sveitarfélaga 2. nóvember 2009

Kynnt boðun skólaþings sveitarfélaga.  
b. Fundargerðir stjórnar.
Kynntar fundargerð stjórnar sambands íslenskra sveitarfélaga, nr 767, frá 24. september s.l..
10. Jöfnunarsjóður sveitarfélaga, ársfundur
a. Bréf dags. 15. september 2009, boðun ársfundar
b. Bréf dags  24. september 2009, dagskrá ársfundar
c. Bréf dags   4. október 2009, árskýrsla 2008.
Kynnt boðun ársfundar Jöfnunarsjóðs sveitarfélaga  Formaður stjórnar sótti fundinn fyrir hönd FV.
11. Landshlutasamtök sveitarfélaga

a. Bréf. SSS, dags 9. október 2009. Dagskrá aðalfundar SSS 17. október 2009.
b. Bréf SSS, dags 27. október 2009.  kynning ályktana og þinggerð aðalfundar
c. Fundargerðir landshlutasamtaka sveitarfélaga.  

Kynntar fundargerðir Eyþings og SSV.
12. Bréf. Fjórðungssamband Vestfirðinga
a. Sveitarfélög á Vestfjörðum, 28. september 2009. Fundargerðir stjórnar FV, 26. ágúst, 3., 17. og 25. september 2009
b. Sveitarfélög á Vestfjörðum.  29. september 2009. Þinggerð 54. Fjórðungsþings, ársreikningur 2008 og kynningarbæklingur FV
c. Jöfnunarsjóður sveitarfélaga.  29. september 2009. . Þinggerð 54. Fjórðungsþings, ársreikningur 2008 og kynningarbæklingur FV
d. Ráðuneyti stjórnarráðs. 30. september 2009. Þinggerð 54. Fjórðungsþings
Kynnt

13. Bréf, Iðnaðarráðuneytið.  Dags 12. október 2009.  
Svar við bréfi Fjórðungssambands Vestfirðinga 6. ágúst 2009, um rannsóknir á kalkþörungasetlögum og náttúruauðlindum á strandsvæðum .

Kynnt efni bréfs iðnaðarráðuneytis er varðar ábendingar FV varðandi nýtingu auðlinda við strandsvæða, er á margan hátt tekið undir sjónarmið FV um mikilvægi þessa málaflokks gagnvart sveitarfélögum.  Framkvæmdastjóra falið að kynna efni bréfsins fyrir sambandi íslenskra sveitarfélaga
14. Bréf. Fræðslumiðstöð Vestfjarða. Dags 6. október 2009.  
Fræðslumiðstöð Vestfjarða kynnir hugmynd um uppbyggingu námsvers á Hólmavík. Stjórn Fjórðungssambands Vestfirðinga styður hugmynd Fræðslumiðstöðvar Vestfjarða og telur hana styðja við hugmyndir um stofnun framhaldsdeildar á Hólmavík.  
15. Önnur mál.
a. Bréf Strandabyggð, 14. október 2009. Um dreifingu þinggerðar 54. Fjórðungsþings

Kynnt

b. Bréf. Snorraverkefnið, dags 19. október 2öö9.  Beiðni um stuðning við Snorraverkefnið sumarið 2010

Ekki er mögulegt að verða við erindi þessu.  .
c. Bréf. Rannsókn og greining.  Ungt fólk 2009, kynning niðurstaðna rannsóknarinnar Ungt fólk í 5. til 10. bekk.

Kynnt
Birna Lárusdóttir tók til máls og kynnti ráðstefnu um fólksfjöldaþróun á norðlægum slóðum, ráðstefnan var haldin í Alta nú um miðjan október og var skipulögð af NORA.  Athyglisverðar rannsóknir voru kynntar um sjálfbærni samfélaga á þessum slóðum um leiðir til að vinna að framþróun.  
Rætt um dagssetning stjórnfundar, samþykkt að hafa 8. desember n.k. til viðmiðunar. 
Formaður sleit fundi kl 15.15.

Fundargerð ritaði Aðalsteinn Óskarsson

Fjórðungssamband Vestfirðinga, Árnagötu 2-4, 400 Ísafirði

Sími 450 3001.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

